
Title: ᑐᖑᖅᑐᖅ ᐊᕙᑎᐊ  
 
ᓯᕗᓕᖅᑎᐅᓪᓗᓂ ᖃᐅᔨᓴᖅᑎᐅᔪᖅ: ᒫᕐᓯᐊᓪ ᐹᐱᓐ, ᐃᓕᓴᐃᔨᒻᒪᕆᒃ, ᓚᕕᐊᓪ 
ᓯᓚᑦᑐᖅᓴᕐᕕᖓᓂ  
 
ᐱᐅᓯᑐᖃᖏᑦ, ᐋᓐᓂᐊᖃᓕᖅᑕᐃᓕᒪᔾᔪᑎᖏᑦ ᐊᒻᒪᓗ ᑮᓇᐅᔭᓕᐅᕋᓱᐊᕈᑎᐅᕙᒃᑐᓄᑦ 
ᐱᓕᕆᐊᖃᖅᑎᐅᔪᓐᓇᖅᑑᓂᖏᑦ ᐅᑭᐅᖅᑕᖅᑐᒥ ᓄᓇᓕᒋᔭᐅᔪᐃᑦ ᐊᑕᕝᕕᖃᕐᒪᑕ ᑕᕆᐅᒥᑦ ᐱᔭᐅᕙᒃᑐᓂᑦ 
ᐆᒪᔾᔪᑎᖃᖅᐸᒃᑐᓂᑦ ᐃᒪᕐᒥᐅᑕᓂᑦ ᐱᕈᖅᑐᓂᑦ ᐊᑦᑕᑎᖃᖖᒋᑦᑐᓂ ᑕᐃᔭᐅᕙᒻᒥᔪᓂᑦ ᐊᒫᖃᖖᒋᑦᑐᓂᒃ 
(PSB). ᐊᒻᒪᓗᒃᑲᓐᓂᖅ, ᖃᖓᐅᑎᓪᓗᒍ, ᖃᓄᖅ ᐊᑯᓂᐅᑎᒋᔪᒥᒃ ᐊᒻᒪᓗ ᖃᓄᖅ ᐱᑕᖃᕐᐸᖕᓂᖏᑦ PSB-
ᓂᒃ ᐱᕈᖅᑐᓂ ᐊᑕᓪᓚᕆᖕᒪᑕ ᓯᑰᒥᑦ ᑕᓗᔭᐅᓯᒪᕙᖕᓂᖏᑦ. ᓯᓚᐅᑉ ᐅᖅᑰᔨᕙᓪᓕᐊᓂᖓ ᐊᖏᔪᒻᒪᕆᖕᒥᒃ 
ᑕᕆᐅᒥ ᓯᑯᒪᑦ ᐊᓯᔾᔨᖅᐸᓪᓗᐊᑦᑐᑕᐅᓯᒪᓕᕐᒪᑦ ᐅᑭᐅᖑᓵᖅᓯᒪᔪᓂ, ᐃᓚᖃᕐᖢᒋᑦ ᓯᑯᖃᕐᓂᐅᑉ 
ᐊᖏᓂᕆᔭᖓᓄᑦ ᐃᑎᓂᖓᓄᓪᓗ, ᐊᒻᒪᓗ ᐊᐅᑲᐅᑎᒋᓂᖅᓴᐅᕙᓕᕐᖢᓂ. ᐊᐅᓚᑕᐅᓯᒪᓕᕐᓂᖏᑎᒍᑦ ᓯᑰᑉ 
ᐊᑖᓂ ᖃᐅᒪᓂᖃᓕᖅᓯᒪᓂᖓᑕ ᑕᒪᑦᓱᒪ, ᑕᒪᒃᑯᐊ ᐊᓯᔾᔨᖅᐸᓪᓕᐊᓕᕐᓂᐅᔪᑦ ᐊᒥᓱᖖᒍᕆᐊᕈᑕᐅᔪᓐᓇᕐᒪᑕ 
ᐃᒪᕐᒥᐅᑕᓂᒃ ᐱᕈᖅᐸᒃᑐᓂ ᐊᑖᓃᑦᑐᓂᒃ ᓯᑰᑉ, ᖃᓄᕐᓗ ᐊᑯᓂᐅᑎᒋᔪᒧᑦ ᐱᕈᖅᑐᖃᖅᐸᖕᓂᖓ ᐊᒻᒪᓗ 
ᑕᐃᒪᓕ, ᐊᒥᓱᖖᒍᖅᓯᒪᓕᕈᑕᐅᔪᓐᓇᕐᒪᑕ. ᐃᒪᓐᓇᐃᓕᐊᓂᖕᒪᑦ, ᐊᐅᔭᐅᑎᓪᓗᒍ ᓯᑰᑉ ᓇᔪᑎᒋ 
ᓯᑯᖃᕐᐸᖕᓂᖓᑕ ᒥᑭᓪᓕᕙᓪᓕᐊᓂᕆᕙᒃᑕᖓ ᐱᔾᔪᑎᒋᓪᓗᒍ 20 ᐳᕐᓴᓐᑎᒥᒃ ᐹᓐ-ᐋᒃᑎᒃᒥ ᐃᒪᕐᒥᐅᑕᓂᒃ 
ᐱᕈᖅᑐᖃᖅᐸᖕᓂᖓ ᐊᖏᓪᓕᒋᐊᖅᓯᒪᓂᖃᓕᕐᒪᑦ. ᑖᑯᑎᒎᓇᖅ ᐱᓕᕆᐊᖑᑲᐃᓐᓇᖅᑐᑎᒍᑦ 
ᑐᑭᓯᐅᒪᓂᕆᔭᕗᑦ ᖃᓄᖅᐃᕙᓪᓕᐊᕙᓐᓂᖏᑕ ᐊᐅᓚᔾᔪᑕᐅᕙᒃᑐᑦ ᐅᑭᐅᖅᑕᖅᑐᒥ PSB-ᓂᒃ 
ᐊᖏᒡᓕᕙᓪᓕᐊᑎᓪᓗᒍ ᐱᕈᖅᐸᖕᓂᖓ ᑲᓇᖕᓇᖅᐸᓯᖕᒧᑦ ᐊᒻᒪᓗ ᖃᐅᔨᓯᒪᓕᕆᐊᕐᓂᐊᕐᓗᒋᑦ ᖃᓄᖅ 
ᓂᕿᒋᔭᐅᕙᓐᓂᖓᒍᑦ ᖃᓄᐃᓕᖓᕙᓐᓂᖓᓄᑦ ᖃᐅᔨᒋᐊᕐᓂᒃᑯᑦ ᐸᐅᖃᖅᐸᖕᓂᖏᑎᒍᑦ.   
 

ᐃᓱᒪᓕᐅᖅᓯᒪᓂᖃᕋᑦᑕ ᓱᓇᑐᐃᓐᓇᓂᒃ ᖃᐅᔨᓴᐃᔨᐅᕙᒃᑐᓄᑦ ᖃᐅᔨᓴᐃᓂᖃᕐᓂᐊᕐᓗᑕ ᕿᑭᖅᑕᕐᔪᐊᑉ 
ᓄᓇᓕᖓᑕ ᖃᓂᒋᔭᖓᓂ, ᐅᐱᕐᖓᒃᓵᖅ (2015) ᐊᒻᒪᓗ ᐅᑭᐅᖓᑕ 2016 ᐅᐱᕐᖓᒃᓵᖓᓂ. 2014-ᒥ, 
ᐃᐊᕆᒃ ᐳᕉᓯᐅᑉ ᑐᓚᒃᓯᒪᖃᑎᖃᓚᐅᕐᒪᑦ ᓇᖕᒥᓂᖅ ᑎᖏᓪᕋᐅᑕᓕᖕᒥᒃ ᐅᒥᐊᕐᒥᓂᒃ, ᕚᑲᐹᓐ, ᕿᑭᖅᑕᕐᔪᐊᑉ 
ᖃᓂᒋᔭᖓᓂ ᐃᓚᒋᔭᒥᓂᒃ ᑕᐅᕙᓃᓪᖢᑎᒃ ᐅᑭᐅᒥ ᐅᐱᕐᖓᒃᓵᖓᓂᓗ. ᓄᓇᖅᑲᑎᒌᒃᑐᓂᒃ 
ᐃᓅᖃᑎᖃᑦᑎᐊᕈᖕᓇᖅᓯᓚᐅᕐᒪᑦ ᐊᒻᒪᓗ ᖃᐅᔨᓴᓚᐅᕐᖢᓂᐅ ᐊᕙᑎᒋᔭᖓ ᓯᑯᖃᕐᓂᖓᓄᑦ ᑐᕌᖓᔪᓂᒃ 
ᐱᓕᕆᐊᕆᔭᒥᓄᑦ ᐱᓕᕆᐊᕆᓕᕐᓂᐊᖅᑕᑦᑎᓐᓄᓪᓕ ᐱᓕᕆᐊᖃᓕᕈᑦᑕ ᐱᓕᕆᐊᖑᑲᐃᓐᓇᖅᑐᒃᓴᓂᒃ. ᐅᕙᒍᑦ 
ᐱᓕᕆᖃᑎᒌᖑᔪᑎᒍᑦ ᑲᑎᓐᓂᖃᖅᑎᑦᑎᕙᒃᑲᑦᑕ ᖃᐅᔨᒪᔨᓪᓚᕆᐅᔪᓂᒃ ᑕᕆᐅᑉ ᓯᑯᖓᓄᑦ ᐊᒻᒪᓗ ᑕᕆᐅᕐᒥ 
ᐆᒪᓂᖃᖅᑐᓕᕆᓂᕐᒧᑦ ᖃᐅᔨᔭᐃᔨᐅᕙᓐᓂᕐᒧᑦ. ᑐᕌᕐᕕᒃᓴᖃᕋᑦᑕ ᖃᐅᔨᓴᐃᓂᖃᕐᓂᐊᕐᓂᕐᒧᑦ 20 
ᑭᓗᒦᑕᓪᓗᐊᓂᒃ ᐅᖓᓯᖕᓂᖃᕐᓗᓂ ᕿᑭᖅᑕᕐᔪᐊᕐᒥᑦ (ᑕᑯᓗᒍ ᓄᓇᖖᒍᐊᖅ ᑖᒃᑯᐊ ᐊᑖᓂ), 
ᐱᓕᕆᓂᐊᕐᓂᐊᕐᓗᑕ ᑕᖅᑭᓄᑦ ᓯᑕᒪᓄᑦ (4) (ᒫᔾᔨ ᑕᖅᑭᖓ ᕿᑎᕋᐃᓕᖅᐸᑦ ᐱᓕᕆᓂᖃᕆᐊᕐᓗᑕ 
ᑎᑭᓪᓗᒍ ᔪᓚᐃᑦ ᑕᖅᑭᖓ ᕿᑎᕋᐃᓕᖅᐸᑦ). ᖃᐅᔨᓴᐃᓂᖃᖅᑎᓪᓗᑕ, ᐊᑕᐅᓯᕐᒥᒃ ᒪᕐᕉᓐᓂᒃᓘᓐᓃᑦ 
ᐅᖁᖅᓴᐅᑎᖃᖅᑐᖕᓂᒃ ᐅᐱᕐᓂᒃ ᓇᑉᐸᖅᑎᓯᒪᔪᒪᓪᓗᑕ ᑕᐃᒪᐅᖖᒋᓐᓇᔾᔮᓇᑎᒃ ᓯᑯᑉ ᖄᖓᓂ 
ᖃᐅᔨᓴᕈᑎᓕᕆᕝᕕᐅᓇᔭᖅᑐᓂᒃ ᐃᑲᔪᕈᑕᐅᓂᐊᕐᓗᑎᒃ ᑐᑭᓯᒋᐊᕐᕕᒃᓴᖁᑎᓂᒃ ᑲᑎᖅᓱᐃᓂᖃᕐᓂᑦᑎᓐᓂ. 
ᖃᐅᔨᓴᖅᑕᐅᔪᒃᓴᓂᒃ ᑲᑎᖅᓱᐃᓂᖅ ᐃᓚᖃᕐᓂᐊᕐᐳᖅ ᐃᓕᐅᖅᑲᐃᓂᕐᒧᑦ ᐅᐊᔭᒨᖅᖢᑎᒃ ᖃᐅᔨᒃᑲᐃᔾᔪᑎᓂᒃ 
ᓯᑯᑉ ᖄᖓᓂ ᓇᐅᑦᓯᖅᑐᕈᑕᐅᓂᐊᕐᓗᑎᒃ ᓯᓚᑉ ᖃᓄᐃᓐᓂᖓᓂᒃᐊᒻᒪᓗ ᑕᕆᐅᑉ ᐃᓗᐊᓃᑦᑐᓂᒃ 
ᐊᐅᓚᓂᖓᓂᒃᓗ ᑕᕆᐅᑉ. ᖃᐅᔨᓴᖅᑕᐅᓂᐊᖅᑐᓂᒃ ᑲᑎᖅᓱᐃᕙᓐᓂᖅ ᐃᓚᖃᖅᑎᑕᐅᕙᖕᓂᐊᕐᑐᖅ 
ᐱᓕᕆᔾᔪᑎᖃᖅᐸᖕᓂᕐᒥᒃ ᓯᑯᒥᑦ ᐲᖅᓯᖃᑦᑕᕐᓂᕐᒥᒃ ᐃᓗᐊᓂᑦ, ᐃᑰᑕᖃᕈᑎᓂ (ᑑᕐᓂᒃ), ᐊᒻᒪᓗ ᑕᕆᐅᒥ 
ᖃᐅᔨᓴᕈᑎᓂᒃ. ᑐᐱᕐᕕᑦᑎᓐᓂᓕ, ᒪᕐᕈᐃᖕᓂᒃ (2) ᐃᑯᒪᓂᒃ ᐊᐅᓪᓛᖅᑎᑦᑎᕙᓐᓂᐊᖅᑐᒍᑦ ᐅᐊᔭᐅᑎᒨᖅᑐᓂᒃ 
ᐊᑐᕈᑎᒃᓴᓂᒃ ᐊᒻᒪᓗ ᐅᖅᓱᐊᓗᖕᒨᖅᑐᓂᒃ ᐅᖁᖅᓴᐅᑎᖃᕐᓗᑕ. ᐃᒪᓐᓇ ᐃᓱᒪᓕᐅᖅᓯᒪᒐᑦᑕ 
ᐸᕐᓇᒃᓯᒪᔾᔪᑎᒋᓪᓗᒍ ᕿᑭᖅᑕᕐᔪᐊᑉ ᓄᓇᓕᖓᓂ ᑐᔪᕐᒥᓗᑕ ᐊᒻᒪᓗ ᓱᓇᑐᐃᓐᓇᓂᒃ 
ᖃᐅᔨᓴᐃᕝᕕᖃᓕᕆᐊᕐᓗᑕ ᑐᐱᕐᒥ ᓇᑉᐸᖅᑎᑕᐅᓯᒪᔪᒥ ᓄᓇᓕᐅᔪᑉ ᐃᓗᐊᓂ. ᐱᓕᕆᔨᒋᔭᐅᔪᑦ 2-ᓂᑦ 4-
ᓄᑦ ᐃᓄᖃᕋᔭᖅᑐᑦ ᒫᔾᔨᐅᑉ ᑕᖅᑭᖓ ᕿᑎᕋᐃᓕᖅᐸᑦ ᑕᐃᑲᓃᒋᐊᕐᓗᑎᒃ ᑎᑭᓪᓗᒍ ᒪᐃ ᑕᖅᑭᖓ 
ᕿᑎᕋᐃᓕᖅᐸᑦ, ᐊᒻᒪᓗ 10-ᓂᑦ 12-ᓄᑦ ᐃᓄᖃᕋᔭᓕᕆᓪᓗᓂ ᒪᐃ ᑕᖅᑭᖓ ᕿᑎᕋᐃᓕᖅᐸᑦ 



ᑕᐃᑲᓃᒋᐊᕐᓗᑎᒃ ᑎᑭᓪᓗᒍ ᔪᓚᐃ ᑕᖅᑭᖓ ᕿᑎᕋᐃᓕᖅᐸᑦ. ᓯᑭᓲᒃᑯᑦ (ᖃᒧᑕᐅᔭᒃᑯᑦ) 
ᖃᐅᔨᓴᐃᕝᕕᓕᐊᖅᐸᓐᓂᐊᕐᓗᑎᒃ ᒪᕐᕉᒃ ᐱᖓᓱᓪᓘᓐᓃᑦ (2-3) ᐊᑐᐊᓂᑐᐊᕌᖓᑕ. ᖃᐅᔨᓴᐃᔭᕐᑐᕐᕕᐅᑉ 
ᐅᑉᓗᖓᓂ ᐊᖅᑯᑎᒋᕙᒃᑕᑦᑎᒍᐃᓐᓇᖅ ᐃᖏᕐᕋᖃᑦᑕᕐᓂᐊᖅᑐᓄᑦ ᓯᑯᒧᑦ ᐊᒻᒪᓗ ᐊᖑᓇᓱᐊᕐᕕᐅᕙᒃᑐᓕᒫᓂᑦ 
ᐃᖃᓪᓕᕿᕝᕕᐅᕙᒃᑐᓕᒫᓂᓪᓗ ᖃᓂᒡᓕᑦᑕᐃᓕᒪᕙᖕᓂᐊᕐᖢᑕ ᓇᓗᓇᐃᖅᑕᐅᓯᒪᔪᓂᑦ ᕿᑭᖅᑕᕐᔪᐊᕐᒥ 
ᓄᓇᖅᑲᑎᒌᒃᑐᓂᑦ ᐊᒻᒪᓗ ᐊᖑᓇᓱᒃᑏᑦ ᒥᑭᒋᐊᕐᑎᒃᑯᓪᓗ ᑲᑐᔾᔨᖃᑎᒌᖏᓐᓂᑦ (HTO).   

 
ᑐᖑᖅᑐᖅ ᐊᕙᑎᐊᓂᒃ ᑕᐃᔭᐅᓪᓗᓂ ᐱᓕᕆᐊᖑᑲᐃᓐᓇᕐᑐᖅ ᐊᖏᔪᒥᒃ ᐃᓅᖃᑎᒌᒃᑐᓄᑦ ᑐᕌᖓᓪᓗᑎᒃ 

ᐊᑐᕐᓂᖃᖅᑐᑎᒍᑦ ᓱᓇᖁᑎᐅᔪᓂᒃ ᐊᐅᓚᑦᓯᓂᕐᒧᑦ ᐊᒻᒪᓗ ᐊᖅᑭᒋᐊᖅᐸᓪᓕᐊᓂᕐᒧᑦ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ ᐃᑲᔪᕐᓂᖃᕐᓂᐊᕐᒪᑦ, ᐱᐅᓂᖅᓴᐅᔪᒃᑯᑦ ᑐᑭᓯᐅᒪᓂᖃᓕᕐᑎᑦᑎᓂᒃᑯᑦ ᐊᒻᒪᓗ 
ᐊᕙᑎᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᖃᓄᐃᓕᕈᒫᕐᓂᖏᓄᑦ ᓂᕆᐅᒋᔭᐅᔪᓄᑦ. ᖃᐅᔨᒪᓂᐅᔪᓄᑦ ᐊᖏᔪᒥᒃ 
ᐃᓚᑰᓂᖃᕐᕕᐅᔪᓂᒃ ᐅᑭᐅᖅᑕᖅᑐᑉ ᑕᕆᐅᖓᓂ ᐆᒪᓂᖃᖅᐸᒃᑐᓕᕆᓂᕐᓄᑦ ᐊᒻᒪᓗ 
ᓂᕿᒋᔭᐅᕙᓪᓕᐊᕙᒃᑐᓄᑦ ᐆᒪᓂᖃᖅᑐᓄᑦ, ᐊᒻᒪᓗ ᐊᑕᕝᕕᖃᕐᓂᖏᓄᑦ ᓄᓇᖃᖅᑑᓪᓗᑎᒃ ᐃᓄᖕᓄᑦ 
ᑭᒃᑯᑐᐃᓐᓇᓄᑦ ᐱᓕᕆᐊᖃᕈᑕᐅᓂᐊᕐᒪᑦ. ᖃᐅᔨᔭᐅᓯᒪᓗᓕᖅᑐᑦ/ᓇᓂᔭᐅᔪᑦ ᑐᓴᖅᑎᑕᐅᓯᒪᓂᐊᖅᐳᑦ 
ᕿᑭᖅᑕᕐᔪᐊᑉ ᑲᑎᒪᔨᖏᓄᑦ, ᐊᐅᓇᓱᒃᑏᑦ ᒥᑭᒋᐊᕐᑎᒃᑯᓪᓗ ᑲᑐᔾᔨᖃᑎᒌᖏᓄᑦ, ᐃᓄᒃᓱᐃᑦ 
ᐃᓕᓐᓂᐊᕐᕕᖓᓐᓄᑦ ᐊᒻᒪᓗ ᑐᓴᖅᑎᑕᐅᔪᒪᔪᓄᑦ ᓄᓇᖅᑲᑎᒌᒃᑐᓄᑦ. ᑖᒃᑯᐊ 
ᑲᑐᔾᔨᖃᑎᒌᒋᔭᐅᔪᑦ/ᑎᒥᖁᑎᒋᔭᐅᔪᑦ ᐊᐱᕆᔭᐅᓂᐊᕐᑐᑦ ᖃᓄᖅ ᑐᓴᐅᒪᖃᑦᑕᐅᑎᔾᔪᑎᓂᒃ 
ᐱᑎᑕᐅᖃᑦᑕᕈᒪᒻᒪᖔᑕ (ᓲᕐᓗ, ᑕᐃᒪᐅᓗᑎᒃ ᑲᑎᒪᓂᖃᖅᑎᑦᑎᓂᖅᑎᒍᑦ, ᑎᑎᕋᖅᑕᐅᓯᒪᔪᑎᒍᑦ, 
ᑐᓴᖅᑎᑦᑎᔾᔪᑎᑎᒍᑦ). ᐃᓱᒪᓕᐅᖅᓯᒪᒻᒥᔪᑦ ᐅᖃᓕᒫᒐᒃᓴᓕᐅᕈᒪᓂᕐᒥᒃ ᐱᓕᕆᐊᖃᖃᑎᒌᒃᑐᓂᑦ 
ᕿᒥᕐᕈᔭᐅᓯᒪᓗᑎᒃ ᓱᓇᑐᐃᓐᓇᓂᒃ ᖃᐅᔨᓴᖅᑎᐅᔪᑦ ᑎᑎᕋᖅᓯᒪᔪᖁᑎᖏᓂᒃ.  

Sea ice concentration: July 1st, 2014 (Please put Inuktitut translation under English) 
ᑕᕆᐅᑉ ᓯᑯᖃᕐᓂᖓ: ᔪᓚᐃ 1, 2014 
 
 
 
Sea ice concentration: June 12th, 2014 (Please put Inuktitut translation under English) 
 
ᑕᕆᐅᑉ ᓯᑯᖃᕐᓂᖓ: ᔫᓂ 12, 2014 
 
 
 
Sea ice concentration: May 1st, 2014 (Please put Inuktitut translation under English) 
ᑕᕆᐅᑉ ᓯᑯᖃᕐᓂᖓ: ᒪᐃ 1, 2014 
 
 


